
Təmənnasızlıq və məsuliyyət 
nümunəsi yaratmış sənətkar 

Əlli ilə yaxındır ki, əlimdə qələm, önümdə dəftər var. Bu uzun müddətdə 
neçə ziyalı, yaradıcı insan, ictimai-siyasi xadimə sual vermişəmsə, müsahibə 
götürmüşəmsə, bir Allah bilir. Həmişə hiss etmişəm ki, Azərbaycanın elm, 
mədəniyyət, ədəbiyyat, incəsənət aləmi hüdudsuz, mən isə yaşımın bütün 
dövrlərində maraqlı “obyekt”lərlə görüşmək üçün həvəskaram. Hətta xarici 
ölkələrə səfərlər zamanı da bu adətimdən əl çəkə bilməmişəm. Ancaq Tofiq 
müəllim mənim həmsöhbətim olmuş 95 yaşlı ikinci adamdır. 

Daha doğrusu, mən görkəmli publisist, 
teatrşünas, salnaməçi, 1950-ci ildən Azər-
baycan Yazıçılar İttifaqının üzvü, Əmək-
dar mədəniyyət işçisi, çoxsaylı mükafat-
ların laureatı olmuş Qulam Məmmədlinin 
evinə gedəndə onun hələ cəmi 94 yaşı var 
idi. Təxminən qırx il dostluq və əməkdaş-
lıq etdiyimiz Tofiq Bakıxanov isə üç-dörd 
gündən sonra 95 yaşı tamamlayır. 8stadı 
təbrik edirəm. 

Tofiq müəllim haqqında – daha doğru-
su, onun özü, atası – görkəmli tarzən Əh-
məd Bakıxanov, babası – böyük mütəfəkkir 
Abbasqulu Ağa Bakıxanov haqqında çox 
yazmışam. Hətta birlikdə bir neçə kitab 
da ərsəyə gətirmişik. Onun milli mədəniy-
yətimizin qarşısındakı məsuliyyəti, ömrü 
boyu təmənnasız olması barədə dəfələrlə 
söz açmışam. Odur ki, bu sətirlərdə daha 
onun yaradıcılığı və ya fərdi keyfiyyətləri 
barədə söz açmaq istəmir, şahidi olduğum 
bir neçə xatirəni qələmə alıram. 

Xocalı soyqırımını 
Xorasanda andıq 

... 1997-ci ilin fevral ayı idi. İran İslam 
Respublikasının Azərbaycandakı səfirliyi 
bir qrup şəhid ailəsi təmsilçisini, Qara-
bağ əlilini və tanınmış ziyalılardan beş-on 
nəfəri Məşhəd ziyarətinə göndərmişdi. To-
fiq Bakıxanov da həmin beş-on ziyalının 
sırasında idi. Tədbiri işıqlandırmaq üçün 
dörd nəfər mətbuat təmsilçisi də siyahıya 
daxil edilmişdi. Dörd avtobus adam idik. 

Təşkilatçılar bildirdilər ki, Məşhəd 
yaxınlığındakı bir ordugahda �onlar zəv-
varlar üçün yaradılmış düşərgəyə ordugah 
deyirlər� gecələyəcək, səhər tezdən isə 
ziyarətə gedəcəyik. Axşam yeməyindən 
sonra Tofiq müəllim mənim qapımı döy-
dü: – İttifaq bey �bəy demək istəyirdi� bu 
gün ayın neçəsidir" Dedim: – 26-sı. Bir də 
soruşdu: – Bu gün nə günüdür" Dedim: – 
Şənbə. 

– A kişi yox ey, bu gün Xocalı soyqı-
rımı günüdür. Yığışaq həyətə, sənin radio-
dan təcrübən var. Çıxış elə, Xocalı barədə 
danış. 

Mən razılaşdım. Rəhmətlik Baba Pün-
han və jurnalist Əzizağa Elsevər yol yol-
daşlarımızı həyətə çağırdılar. Hamının 
həyətə çıxmasından şübhələnən polislər 
narahat oldular. Daha doğrusu, tədbirin 
baş tutmasına mane olmaq istədilər. Tofiq 
müəllim özünü qabağa verdi. Onun İranda 
da tanınması, ad-sanı və xüsusilə döşün-
dəki orden–medallar bizə Xocalı faciəsini 
Xorasanda da anmaq imkanı verdi. Yeri 
gəlmişkən, mənim çıxışımdan sonra Baba 
Pünhan da erməni işğalı mövzusunda olan 
şeir oxumuşdu. 

“Təbriz”dən 
Araza baxırdı ustad...

Azərbaycan Prezidenti İlham Əliyevin 
“Abbasqulu ağa Bakıxanovun 220 illik 
yubileyinin keçirilməsi haqqında” 12 fev-
ral 2014-cü il tarixli Sərəncamından sonra 
yubiley tədbirlərindən biri də Naxçıvanda 
keçirilirdi. Həmin ilin avqustunda Naxçı-
vana Tofiq müəllimin ailə üzvləri, profes-
sor Ağaverdi Paşayev və mən getmişdik 
�həmin səfər barədə ətraflı təəssüratlarım 
“Xalq qəzeti”nin 10 avqust 2014-cü il sa-
yında verilmişdi. Orada yazılırdı: 

“ ... Naxçıvan şəhəri, ilıq yay səhəri, 
“Təbriz” mehmanxanasının 13-cü mərtə-
bəsindəki yeməkxana. Görkəmli Azərbay-
can ziyalılarından olan Tofiq Bakıxanovla 
üzbəüz əyləşib səhər yeməyi gözləyirik. 
Bir neçə dəqiqədən sonra iki gənc – bir oğ-
lan, bir qız yemək məcməyiləri ilə gəlirlər. 
Qız xeyli aralıda dayanır. Oğlan əlindəki 
məcməyidə olanları süfrəyə düzəndən son-
ra ehtiramla geri çəkilir və ...qızın əlindəki 
məcməyini alır.

Çöhrəsindən abır-həya, ailə tərbiyəsi 
süzülən qız ehtiram əlaməti olaraq bizə 

– biri 60-ı, o biri isə 80-i geridə qoymuş 
qonaqlara yaxın gəlmir. Sonra növbəti 
təamlar gətirilir və həmin qayda təkrar olu-
nur« bu mənzərə beynimdə təxminən əlli 
il əvvəlki xatirələri canlandırır. Bizim 8-10 
yaşımız olanda anam evə gələn qonağın 
qabağına yemək aparmaz, əlindəki tabağı 
qapıya qədər gətirib ya bizə, ya da atama 
verərdi...

Ani olaraq atalı-analı günlərimin xa-
tirələrinə qovuşuram və Tofiq müəllimin 
pəncərədən baxaraq xidmətçi oğlandan 
soruşduğu “Bu, hansı göldür"” – sualıyla 
yenidən “süfrəyə qayıdıram”.

– Bu, göl deyil, Araz çayıdır. Burada 
qabağına bənd vurulub deyə, göl kimi gö-
rünür, – deyə oğlan cavab verir.

Tofiq müəllimin Araza baxıb hansı 
hissləri keçirdiyini bilmirəm. Amma o ya-
dımdadır ki, həmişə Arazdan o biri taya 
baxan ağsaqqalın həmin məqamı olduqca 
maraqlı idi: “Təbriz”dən Araza baxırdı us-
tad.

Abbasqulu ağanın  
yadigarı

Abbasqulu Ağa Bakıxanovun yubiley-
lərindən hansındasa böyük bir qrupla Qu-
baya – böyük mütəfəkkirin Amsar kəndin-
dəki ev–muzeyinə getmişdik. Qonaqlardan 
bəziləri həyətdəki ağaclardan gilas yeyir-
dilər. Mən isə muzeyi namünasib gündə 
görəndən sonra dilxor olub bir kənarda 
dayanmışdım. 

Əhvalımın xoşa gəlmədiyini sezən To-
fiq müəllim vəziyyəti bir az “düzəltməyə” 
çalışdı: “İttifaq bəy, get sən də gilas ye. 
Amsar gilası Bakıda tapılmaz. Abbasqulu 
ağanın özünün əkdiyi ağaclardır”. 

O, dedi, mən isə gilas yesəm də, usta-
dın sözünə inanmadım. Çünki gilas ağacı-
nın iki yüz ildən çox yaşaya biləcəyi inan-
dırıcı deyildi. 

Bilgəhdə görüş 

Bir gün eşitdim ki, Tofiq müəllim Bil-
gəhdə – Kardioloji sanatoriyada müalicə 
olunur. İşdən çıxan kimi evə – Müşfiqa-
bada qayıtmadan yay mer-meyvələrindən, 
yer-yemişdən ibarət bazarlıq edərək, təx-
minən, on kiloqramlıq zənbillə Bilgəhə 
– Tofiq müəllimin yanına getdim. Xeyli 
söhbət elədik �sanatoriyada da stolunun 
üstündə kitab, dəftər, qələm var idi�. 

Mən durub getmək istəyəndə əvvəl-
cə xahiş elədi ki, burada mənim heç nəyə 
ehtiyacım yoxdur, üstəlik, hər gün evdən 
yanıma gələn olur. Ona görə də gətirdiyin 
zənbili də götür. Yəni apardığım şeylə-
ri qəbul etmək istəmədi. O, qəbul etmək 
istəmədi, mən isə geri götürməkdən utan-
dım. Sonra tələb elədi. Hər halda, ikimiz 
də dirəşdik. Axırda o qalib gəldi. 

Mən yayın istisində Bülbül prospektin-
dən Bilgəhə apardığım həmin ağır zənbili 
oradan da Müşfiqabada aparmalı oldum. 

95 yaşın mübarək, ustad� Daha yüzə nə 
qaldı ki" Allah qalan yolu da asan eləsin� 

Mir Cəlalın hekayələri alman dilində

Azərbaycanın Almaniyadakı səfirliyinin təşəbbüsü və dəstəyi ilə görkəmli 
yazıçı, böyük alim Mir Cəlal Paşayevin 20 hekayəsindən ibarət “İnsanlığın 
yüksək dəyəri” adlı kitab Almaniyanın tanınmış “H.J.Maurer” nəşriyyatı 
tərəfindən çap olunub. Berlindəki Azərbaycan Mədəniyyət Mərkəzində 
kitabın təqdimat mərasimi keçirilib.

Tədbirdə ADA 8niversitetinin rektoru, 
professor Hafiz Paşayev, Əməkdar müəl-
lim, professor Ədibə Paşayeva, Bundes-
taq üzvləri, diplomatlar, Almaniyanın bir 
sıra dövlət qurumlarının, elm, ədəbiyyat, 
mədəniyyət və incəsənət ictimaiyyətinin 
nümayəndələri, bu ölkədə yaşayan Azər-

baycan, türk və digər dost icmaların təm-
silçiləri iştirak ediblər.

Əvvəlcə Mir Cəlal haqda “Ədibin Evi” 
Ədəbiyyata Dəstək Fondu tərəfindən ha-
zırlanmış film nümayiş olunub.

Azərbaycanın Almaniyadakı səfiri 
Nəsimi Ağayev təqdimat mərasimində 

çıxış edərək, Mir Cəlalın seçilmiş əsər-
lərinin yer aldığı “İnsanlığın yüksək 
dəyəri” kitabının alman dilində işıq üzü 
görməsinin iki ölkə arasında mədəni 
əlaqələrin inkişafına mühüm töhfə verdi-
yini vurğulayıb. 

Professor Hafiz Paşayev çıxışında Mir 
Cəlalın əsərlərinin alman dilinə tərcümə 
olunmasının iki ölkə və xalq arasında mə-
dəni əlaqələrə və qarşılıqlı anlaşmaya töhfə 
verəcəyinə inandığını bildirib. Rektor səs-
lənən musiqi nümunələri və səhnələşdirilən 
ədəbi parçaların mədəniyyətin millətlər və 
insanlar arasında körpü salan gücünü ən 
gözəl şəkildə nümayiş etdirdiyini bildirib.

Berlin Humboldt 8niversitetində Azər-
baycan tarixi kafedrasının keçmiş rəhbəri, 
professor Eva-Maria Aux çıxışında Mir 
Cəlal yaradıcılığının mərkəzində insanın 
daxili aləmi, onun mənəvi bütövlüyü və 
xüsusilə də insanlıq anlayışının dayandığı-
nı vurğulayıb. 

Sonra “İnsanlığın yüksək dəyəri” ki-
tabında yer alan hekayələrin bir hissəsinin 
səhnələşdirilmiş təqdimatı olub. Əsərlər 
Azərbaycan musiqisinin sədaları altında 
alman aktyorları Sara Maria Sander, Ta-
mer Tahan və Elizabet Degen tərəfindən 
səsləndirilib. 

Tar milli musiqimizin danışan dilidir

Noyabrın 28-də Nizami Gəncəvi adı-
na Milli Azərbaycan Ədəbiyyatı Muze-
yində “Həmişə oxuyacaq tar” adlı ədə-
bi-musiqili gecə keçirilib. Mərasimdə 
musiqişünas alim,  Əməkdar incəsənət 
xadimi, professor Tariyel Məmmədovun 
“Azərbaycan musiqi alətlərinin tacı tar” 
kitabının təqdimatı da olub.

hzeyir Hacıbəyli adına Bakı Musiqi 
Akademiyası, “Musiqi dünyası” Azər-
baycan beynəlxalq elmi musiqi jurna-
lı və “Azərbaycan nəşriyyatı” Məhdud 
Məsuliyyətli Cəmiyyətinin əməkdaşlığı 
nəticəsində ərsəyə gələn kitab dahi bəstə-
kar, çoxşaxəli yaradıcılığı ilə Azərbaycan 
mədəniyyəti tarixində silinməz iz qoymuş 
hzeyir Hacıbəylinin 140 illik yubileyinə 
ithaf olunub.

Ədəbi-musiqili gecəni giriş sözü ilə 
açan muzeyin direktoru akademik Rafael 
Hüseynov musiqi tariximizin bütün mən-
zərəsinə nəzər saldıqda ən yüksək mövqe-
də məhz tarın dayandığını söyləyib, onun 
“musiqi alətlərimizin şahı” adlanmağa 
layiq olduğunu bildirib. Alim qeyd edib 
ki, Azərbaycan milli musiqi alətləri içəri-
sində özünəməxsusluğu ilə fərqlənən tar 
xalqımızda azərbaycançılıq ruhunun aşı-
lanmasında əvəzsiz rol oynayır. O, tarın 
tarixi, Azərbaycan musiqisinin inkişafında 
rolu və yeri, dahi hzeyir Hacıbəylinin tar 
haqqında fikirləri, Azərbaycanın tar ifaçı-

lığı sənətinin 8NESCO-nun qeyri-mad-
di mədəni irs siyahısına daxil edilməsi 
haqqında da məlumat verib. 

Bildirilib ki, hzeyir Hacıbəyov sovet 
dövründə xalqların milli xüsusiyyətlərini 
məhv etmək üçün tarı da sıradan çıxarmaq, 
onu hər yerdən yığışdırmaq kampaniyala-
rına başladığı vaxtlarda cəsarətlə bu aləti 
müdafiə etmişdi.  Böyük bəstəkar yaxşı bi-
lirdi ki, tar təkcə musiqi aləti deyil, həm də 
xalqımızın ruhunun ifadəçisi, milli kimliyi-
ni özündə yaşadan mənəvi dəyərlərdəndir. 

Tar haqqında müxtəlif dövrlərdə bir 
sıra kitab və monoqrafiyaların çap olun-
duğunu, məqalə və dissertasiyaların yazıl-
dığını söyləyən muzeyin direktoru ictima-
iyyətə təqdim olunan “Azərbaycan musiqi 
alətlərinin tacı tar” kitabının məziyyət-
lərindən bəhs edib. Bildirib ki, professor 
Tariyel Məmmədovun kitabı elmi məzmu-
nuna görə bu musiqi alətinə həsr olunmuş 
əsərlərin şahı hesab edilə bilər. 

Akademik Rafael Hüseynov professor 
Tariyel Məmmədovun musiqi tarixinin 
araşdırılması istiqamətindəki çoxşaxəli 
fəaliyyətindən də söz açıb, “Azərbaycan 
musiqi alətlərinin tacı tar” kitabını musiqi 
irsimizin öyrənilməsi baxımından dəyərli 
elmi mənbə kimi qiymətləndirib. Bildirib 
ki, bu kitab Azərbaycan musiqi tarixinin 
böyük bir salnaməsi, musiqi mədəniyyəti-
mizin mühüm hadisəsidir.

Çıxışının sonunda Rafael Hüseynov 
gələcəkdə digər musiqi alətlərimiz haqqın-
da da belə sanballı nəşrlərin ərsəyə gələcə-
yinə inam ifadə etdi.

Xalq artisti, Bakı Musiqi Akademiya-
sının rektoru, professor Fərhad Bədəlbəyli, 
tanınmış bəstəkar, Əməkdar incəsənət xa-
dimi Cavanşir Quliyev, Xalq artisti Möhlət 
Müslümov, Azərbaycan Milli Konservato-
riyasının rektoru, professor Kamilə Dadaş-
zadə və başqaları çıxış edərək kitab barədə 
fikirlərini bölüşüblər. Qeyd olunub ki, tar 
haqqında dolğun məlumatların yer aldığı 
kitabda musiqi tariximizi əyani surətdə iz-
ləmək mümkündür. 

Çıxışlarda Azərbaycan musiqi tarixi-
nin öyrənilməsində belə sanballı nəşrlərin 
müstəsna rolundan söz açılıb. Bildirilib 
ki, kitab Azərbaycan mədəniyyət tarixinə 
dəyərli töhfə olmaqla yanaşı, həm də mü-
hüm praktiki əhəmiyyətə malikdir. Profes-
sor Tariyel Məmmədovun çoxillik gərgin 
fəaliyyətinin, davamlı zəhmətinin bəhrəsi 
olan əsər gənclər, mədəniyyət və incəsənət 
tədqiqatçıları üçün dəyərli mənbədir. 

Əməkdar incəsənət xadimi, professor 
Tariyel Məmmədov əsərin necə ərsəyə gəl-
məsindən danışıb, təşkilatçılara və iştirak-
çılara təşəkkürünü bildirib.

Tədbir bədii hissə ilə davam etdirilib.

Qabil YUSİFOĞLU 

